
10.Gaia: Enerdia eta nutrienteen lorpena. Nutrizioa 

delako kontzeptua. C, N eta nutriente espezifikoen 

beharrizanak. Elikagaien lorpena. Elikatze-moduak. 

 

 

 

 

 

 

 

 

 

Animaliak heterotrofoak dira, landare edo beste animalietatik jasotzen dute energia. 

Landareen energia iturri nagusia eguzki energia da eta hauek fotosintesia egiten dute. 

Animaliak erabiltzen dituzten konposatu karbonodunak (Glukosa esaterako) CO2-tik 

abiatuta lortzen dira. Konposatu hauek eratzen dituzten loturak energia altuko loturak 

dira eta lotura horiek apurtzean animaliak energia lortzen du lana burutu ahal izateko.  

Elikagaien liseriketan energia galtzen den arren, derrigorrezkoa da hau burutzea ATP-a 

bezalako molekulen biosintesirako eta ondorioz funtzio fisiologikoak burutzeko, lan 

mekanikoa egiteko edo beroa ekoizteko. Lortutako energiaren parte bat lana egiteko 

bideratzen da eta energiaren balantzea positiboa bada animalia bizirauteaz gain hazteko 

eta ugaltzeko gai izango da. 

Animalien organismoen konposaketan 

proteinak, lipidoak eta karbohidratoak dira 

osagai garrantzitsuenak eta janariaren bidez 

lortzen dira. Azido nukleikoak, ordea, batzuk 

animaliak berak ekoizten ditu. Proteinak oso 

ugariak dira eta funtzio estrukturala izaten dute 

gehienbat. Lipidoak bi funtzio nagusi dituzte, 

alde batetik erreserba substantzia izatea eta 



bestetik, mintz lipidikoa eratzea. Goiko irudian gizaki heldu baten gorputzaren 

konposaketa dugu ikusgai. Karbohidratoen kopurua txikia da energia iturri nagusia 

direlako. Erreserba moduan gordetzen dira, segituan erabiltzen dira edo eraldatu egiten 

dira proteinak sintetizatzeko edo lipido moduan  metatzeko. Mineral, azido nukleiko eta 

karbohidratoak nahiz eta eduki txikia erakutsi, animaliak hauen behar handia du. 

Hurrengo taulak ez dira ikasi behar. Informazio gehigarria da. 

 

 

 

 

 

 

 

 

 

 

 



Mineralak funtzio desberdinak dituzte eta oso garrantzitsuak dira. Hala ere, mineral 

batzuk kontzentrazio altuetan toxikoak izan daitezke, metalak adibidez.  

Mineral garrantzitsuenak sodioa, kaltzioa, 

burdina eta potasioa dira. Sodioak bi funtzio 

garrantzitsu ditu: elektrolito moduan jokatzea 

eta nerbio sisteman agertzea ekintza 

potentzialen sorreran parte hartuz. Kaltzioak, 

sinapsia, exozitosian besikulen askapena, 

uzkurketa muskularra, hezurren eraketa eta 

bigarren mezulari izatea ditu helburu. 

Potasioa eragile osmotikoa eta atsedenaldiko 

mintz potentzialaren erantzulea da eta 

burdina hemoglobinaren parte eta entzimen 

kofaktorea da. 

Mineral gehienen kontzentrazio altuak toxikoak dira baina oso beharrezkoak dira 

kontzentrazio baxuetan.  

Bitaminak ere kontzentrazio txikitan oso beharrezkoak dira, prozesu askoren kontrola 

bideratzen dute,  batzuetan sintetizatuko ditugu eta besteetan dietatik hartu. Osagai 

guzti horiek jakietatik lortu beharko dituzte animaliek.  

Osagaiak janariaren bidez lortu behar ditu animaliak eta janaria lortzeko modu 

ezberdinak daude: 

1.AZALEAN ZEHARREKO ELIKAGAIEN XURGAPENA  

Azalean zeharreko elikagaien xurgapena burutzeko azala oso iragazkorra izan behar da 

eta hau arazoa izan daiteke elektrolitoen garraioan eta ondorioz ur galerak izan ditzake 

animaliak. Garraioa modu pasiboan edo modu aktiboan eman daiteke. Garraio aktiboa 

garestiagoa izan daiteke elikagai guztiak modu horretan garraiatu behar badira. Garraio 

mota hau janaria oso eskuragarri duten animalietan ematen da, animalia barnean bizi 

diren endobizkarroietan. Hauek medio ezin hobean bizi dira eta ez dute digestio 

aparatua behar. Badira hala ere zenbait elikagai modu honetara garraiatzen dituzten 

animalia itsastarrak. 

2.ENDOZITOSIA (FAGOZITOSIA ETA PINOZITOSIA) 

Janaria inguratzen duen besikula moduko bat eratzen da eta 

edukia animaliaren barne mediora pasatzen da. Besikula 

lisosomekin batzen da eta  barne edukia liseritu egiten da. 

Modu hau, protozooetan eta animalien liseri sisteman 

ematen da.  



Endozitosiaren barnean fagozitosia eta pinozitosia bereizten dira. Fagozitosian 

pseudopodoek elikagaiak inguratzen dituzte eta besikula moduko bat eratzen da.. 

Pinozitosian likido tantetan disolbaturiko sustantziak barneratzen dira eta mintzaren 

inbaginazio bidez eratzen dira sustantziak barneratzeko besikulak. Ondoren zelula 

barneko liseriketa ematen da.  

Animalietan ez dago elikatzeko modu hau ematen, portozoo batzuetan. Aldiz, zelulen 

kasuan bai. 

3.IRAGAZKETA 

Urtarrak diren animalia talde oso desberdinetan ematen da eta metodo oso hedatua da. 

Ura brankia edo antzeko egituretatik sartzen da, elikagaiak harrapatu egiten dira eta 

ondoren ingeritu. Belaki, bibalbio, bale, marrazo bale eta hegazti batzuetan 

(flamenkoak) ematen da iragazketa.  

 

4.ZIZTATU ETA ZURRUPATU 

Metodo honen bidez beste animalia edo landare 

baten barne medioko elikagaiak eskuratzen dira. 

Xurgaketa burutzeko animaliek egitura bereziak 

aurkezten dituzte. Batez ere, ornogabeen artean 

dago hedatua baina beste animalia taldeetan ere 

ematen da. . Banpiroek adibidez, zauri bat egiten 

diote beste animaliari eta honen barne odolaz 

elikatzen da.  

5.BARAILA, MOKO ETA HORTZEN BIDEZKOA 

Matxardak, barailak, hortzak eta mokoak janaria 

lortzeko erabiltzen dira eta hauek aldakorrak 

izan daitezke dietaren arabera. Adibidez, 

mokoaren tamaina eta forma aldakorrak izan 

daitezke zer jaten duten arabera. Ornodunen 

artean metodo zabalduena da.  



6.TOXINEN BIDEZKOA 

Hainbat ornogabeetan agertzen den metodoa da (armiarmak, eskorpioak…). Toxinek 

sinapsi eta ioien mugimenduak galarazten dituzte eta harrapakinak ezin izaten du 

erantzun bat eman. Adibidez: armiarmak, eskorpioia… Ornodunen artean ez da asko 

agertzen, baina badaude igel eta suge pozoitsuak. 

7.SINBIOSIA 

Normalean sinbiosia osatzen duten talde sinbiotikoetan, bata animalia izaten da eta 

bestea alga edo bakterioa. Metodo honen bidez bi organismoek onurak lortzen dituzte 

baina ez da oso  ugaria. 

Adibide honetan, sulfatodun itsas ur hotza hondo ozeanikoaren zirrikituetatik sartzen 

da. Sulfatoa S-2ra erreduzitzen da presio eta tenperaturaren eraginez sortzen diren 

erreakzioen ondorioz. H2S duen ur berotua 

gorantz bideratzen da. 

Odola, brankia eta trofosoma artetik doa O2 

eta H2S itsasoko uretik sinbionte bakteriarrera 

eta sufredun produktu oxidatuak 

sinbionteetatik brankietara garraiatuz, azken 

hauek itsas uretan deuseztatzen direlarik. 

 


